
	1
	ՀՀ առողջապահության նախարարություն
01.06.2015 թ.

 № ԱՄ/11.1/6128-15 գրություն
	1. Առաջարկում եմ Նախագծի 1-ին կետում «կազմակերպա-իրավական» բառերը փոխարինել «կազմակերպական-իրավական» բառերով` հիմք ընդունելով ՀՀ Քաղաքացիական օրենսգրքի Գլուխ 5-ի դրույթները:

2. Նախագծի 2-րդ կետի 8)-րդ ենթակետի  բ. պարբերությունը խմբագրել և շարադրել հետևյալ բովանդակությամբ. «ա. իրականացնում են ֆիզիկական կուլտուրայով և սպորտով պարապողների առաջնային բժշկական օգնություն և  սպասարկում, վարակիչ հիվանդությունների հայտնաբերման ուղղությամբ ամենօրյա հսկողություն՝ ներառյալ ամենօրյա արտաքին զննությունները, միկոզի և այլ մաշկային վարակիչ հիվանդությունների ախտանշաններով անձանց մարզասրահից օգտվել չթույլատրելու նպատակով.»:

Միաժամանակ առաջարկում եմ ՀՀ կառավարության 2005 թվականի սեպտեմբերի 1-ի № 1428-Ն որոշման 7-րդ կետում ևս «մարզական բժիշկը» բառերը փոխարինել «սպորտային բժիշկը» բառերով, իսկ Որոշման 13-րդ կետը փոփոխել և շարադրել հետևյալ խմբագրությամբ.

«13. Մարզակառույցների սանիտարա–համաճարակային ռեժիմի ապահովման նպատակով իրականացվում է.

ա. մարզակառույցների (ցնցուղարան, հանդերձարան, սանհանգույց), ինչպես նաև  լողավազանների  շենքերի և մարզական գույքի ամենօրյա մաքրման և ախտահանման աշխատանքներ.  

բ. մարզակառույցների շենքերի (ցնցուղարան, հանդերձարան, սանհանգույց), ինչպես նաև լողավազանների արտադրական հսկողություն՝ համաձայն ՀՀ կառավարության կողմից սահմանված լիազոր մարմնի կողմից ընդունված սանիտարահամաճարակային կանոնների և նորմերի պահանջների.

գ. մարզակառույցների շենքերի մաքրման, ախտահանման աշխատանքների նկատմամբ ամենօրյա հսկողություն՝  տվյալ կազմակերպության ղեկավարի կողմից նշանակված պատասխանատուի կողմից.

դ. մարզակառույցների շենքերում միկրոկլիմայի պահանջների ապահովում՝ ՀՀ կառավարության կողմից սահմանված լիազոր մարմնի կողմից հաստատված նորմերին համապատասխան:»:
	Ընդունվել է։ 

Ընդունվել է մասնակի: 

«ա», «բ», «գ», «դ» ենթակետերն ընդունվել են։


	Կատարվել  է համապատասխան փոփոխություն։

Կատարվել են համապատասխան լրացումներ: Քանի որ մարզադպրոցներում հնարավոր չէ իրականացնել «ամենօրյա արտաքին զննություն», հաշվի առնելով մարզադպրոցներում մեկ օրվա ընթացքում պարապողների  թվաքանակը՝ «ամենօրյա» բառը հանվել է տեքստից:

Կատարվել  են համապատասխան լրացումներ։

	2
	ՀՀ ֆինանսների նախարարություն

12.06.2015 թ.

№ 01/83-2/15163-15 գրություն

	ՀՀ կառավարության որոշման նախագծի վերաբերյալ դիտողություններ և առաջարկություններ չունի։ 
	Ընդունվել է ի գիտություն:
	

	3
	ՀՀ տարածքային կառավարման և արտակարգ իրավիճակների նախարարություն

12.06.2015 թ.

№ 1/32.1/7887-15 գրություն

	Նախագծի 2-րդ կետի 4-րդ և 5-րդ պարբերությունների ընդունումը համարում ենք ոչ նպատակահարմար, քանի որ առկա են համայնքներ, որտեղ չկան համապատասխան թվաքանակով աշակերտներ, իսկ մարզադպրոցների համար չափորոշիչներ սահմանելով՝ կսահմանափակվեն այն սովորողների իրավունքները, որոնք ցանկանում են զբաղվել մարզաձևերով:

	Ընդունվել է մասամբ:


	    Հաշվի առնելով, որ հանրապետությունում կան փոքր թվաքանակով աշակերտներ ունեցող գյուղական համայնքներ, նախագծում այդպիսի համայնքների համար արվել են բացառություններ, և առնվազն 14 խմբերի առկայությունը իջեցվել է մինչև 8-ի: Ավելի քիչ խմբերի առկայության դեպքում սահմանամերձ կամ փոքր գյուղական համայնքներում համայնքի ղեկավարի որոշմամբ համայնքները կարող են ունենալ մարզական խմբեր կամ ստեղծել միջհամայնքային մարզադպրոցներ` աշխատանքների և ֆինանսական միջոցների կոոպերացիայի սկզբունքով:


	4
	ՀՀ արդարադատության նախարարություն

30.06.2015 թ.

№ 01/14/7805-15 գրություն

	      1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:


2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին: 
3.  Նախագծում իրավական այլ ակտերի նորմերի անհարկի կրկնություններ առկա չեն:
     4. Իրավական ակտում համապատաս–խան փոփոխություններ և լրացումներ կատարելու անհրաժեշտությունն առկա է:

5. Նախագծում անհրաժեշտ բոլոր հարցերը կարգավորված են: 
6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

7. Օրենսդրական տեխնիկայի կանոնները պահպանված են: 


	Ընդունվել է ի գիտություն:
	


